
AVISU A SA CITADINÀNTZIA 

Si fait sciri ca s’Amministrazioni Comunale est organiizandi unu cursu de BLSD : massàgiu cardiaucu 
e defibrilladori. Su cursu est abertu a is comunidadis e is categorias cumbidadas a partetzipai funt 
is  afatantis:

• Referentis de Assòtzius culturali;

• Referentis de is Entis de su de tres setoris;

• Sugetus chi traballant in su prontu interventu;

• Famìlias e parentis chi bivint su problema e/o funt a riscu po àteras patologias;

• Referentis de assòtzius de volontàriau;

• Referentis de assòtzius sportivas;

• Referentis de sa categoria de is cummertziantis;

• Referentis intr'e is insignantis;

• Personali ATA e àteru personali scolàsticu;

• Politzia Locali;

• Protetzioni Civili;

• Educadoris;

• Agricoltoris;

• Allevadoris;

• Dipendentis comunalis eventualis

• Referentis e gestoris de is stabilimentus balnearis

• Àteras categorias, inditai calis _________________________________________________



Su Cursu BLSD (Basic Life Support&Defibrillation) permitit de ponni in pràtica is tècnicas de basi a
suportu de is funtzionis vidalis, in casu de emergèntzia, po mèdiu de s'impreu de su Defibrilladori
semiautomàticu esternu. Sa formatzioni tenit s'obietivu de imparai pagus manovras ma pretzisas
po provai  a sarvai  sa vida a una persona. Po mèdiu de letzionis frontalis e pràticas,  ant a essi
imparadas  is  tècnicas  fundamentalis  po  amparai  in  sa  mellus  manera  una  persona  gràtzias  a
s'impreu de su  Defibrilladore semiautomàtico esternu(DAE).  Su cursu durat assumancus 5 ora e
est pratziu in d-una parti teòrica (sa pràtica arrichedit sa parti prus manna de su tempus de su
crusu). A s'acabu de su crusu s'at a donai s'atestau. Custu si cunsiderat scadiu a pustis de 24 mesis
de candu est stètiu donau. At a essi  prevèdiu unu agiornamentu biennali,  aundi s'at a fai  unu
ripassu generali de is protzeduras po s'impreu de su defibrilladori e ant a essi spiegadas eventualis
protzeduras noas.

Is interessaus ant a podi cumpilai su mòdulu de dimanda e ddu podint trasmiti a su Comunu de 
Arresi – Ufìtziu Servìtzius Sotzialis.  Is istàntzias depint arribai a in d-unu FILE SCETI in d-una MAIL 
SCETI a s'ufìtziu protocollu, sigundu una de is modalidadis afatantis:

1. posta ordinària : messi@comune.santannaarresi.ca.it ,
2. posta certificada:protocollo.santannaarresi@pec.it (chi donat in automàticu su nùmeru de 
protocollu)
3. Intregada a manu, ponendi sa dimanda cun is alliòngius in busta serrada, cun s'indicu de su 
mitenti e de su destinatàriu, in sa cascita postali arùbia chi est in foras de su palàtziu comunali.

